ԱՄՓՈՓԱԹԵՐԹ
Հայաստանի Հանրապետության և Ասիական զարգացման բանկի միջև նախատեսվող «Մարդկային ներուժի զարգացման ընդլայնման ծրագիր» վարկային համաձայնագրի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Համաձայնագրի նախագիծը ենթակա է վավերացման:
	Ընդունվել է ի գիտություն:

	ՀՀ արտաքին գործերի նախարարություն
	Հայաստանի Հանրապետության և Ասիական զարգացման բանկի միջև համագործակցությունն իր մեջ ներառում է ճանապարհաշինության, քաղաքաշինության, սեյսմիկ անվտանգության, ջրի մատակարարման բարելավման և մի շարք այլ ոլորտներին վերաբերող հարցերի լայն շրջանակ: 
Հայաստանի Հանրապետության և Ասիական զարգացման բանկի միջև «Մարդկային ներուժի զարգացման ընդլայնման ծրագիր» վարկային համաձայնագրով (այսուհետ՝ Համաձայնագիր) նախատեսվում է Հայաստանի Հանրապետությանը տրամադրել վարկ` 10 մլն ԱՄՆ դոլար գումարի չափով՝ կրթության և առողջապահության ոլորտներում մի շարք միջոցառումների և բարեփոխումների իրականացման նպատակով: Ծրագրի շրջանակը, մասնավորապես, ներառում է նախադպրոցական կրթության և բարձրագույն կրթության ու գիտության իրավական շրջանակի ընդլայնում, առողջապահական ծառայությունների բարելավում, նախադպրոցական հաստատությունների հասանելիության բարելավում, ներառական կրթության և առողջապահական ծառայությունների զարգացում,  կրթության ոլորտի մարմինների կառավարման և կարողությունների բարելավում և մի շարք այլ դրույթներ: 
Համաձայնագրի ստորագրումը կնպաստի Հայաստանի Հանրապետությունում վերոնշյալ երկու կարևորագույն ոլորտներում բարեփոխումների իրականացմանը: 
Հայաստանի Հանրապետության և Ասիական զարգացման բանկի միջև «Մարդկային ներուժի զարգացման ընդլայնման ծրագիր» վարկային համաձայնագրի ստորագրումը համապատասխանում է ՀՀ վարած արտաքին քաղաքականությանը և ՀՀ ստանձնած միջազգային պարտավորություններին:
[bookmark: _GoBack]Ելնելով վերոգրյալից՝ ՀՀ արտաքին գործերի նախարարությունը «Միջազգային պայմանագրերի մասին» օրենքի 5-րդ հոդվածի հիմքով  նպատակահարմար է գտնում Համաձայնագրի ստորագրումը:
	Ընդունվել է ի գիտություն:

	ՀՀ Տարածքային կառավարման և ենթակառուցվածքների նախարարության պետական գույքի կառավարման կոմիտե
	«Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության և Ասիական զարգացման բանկի միջև «Մարդկային ներուժի զարգացման ընդլայնման ծրագիր» վարկային համաձայնագրի նախագծով  Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	ՀՀ առողջապահության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	ՀՀ կրթության, գիտության, մշակույթի և սպորտի նախարարություն
	Դիտողություններ և առաջարկություններ չկան:
	Ընդունվել է ի գիտություն:



